
Siwan Ilisabetda musia sike yekau katak kuut musaat
kautdu gwenduat yukut. Tapduk wagwene Anututa
Gebriel initewan kuke you gapmandu umana Nasaret
ngang iniking. Galili kep komune yuak. Maya mateu
tapatu umana Maria ngang iniking. Siwan wawi tapatu
umana Josep ngang iniking. Ita buyambam tapa
Devitdane dongune aakut tapa.

Siwan wawi waapata maya waapasimu maatnae
tapikge gwa yaking ngana dua takut gwekatang
angela waapata apu Maria gaak wamu anzing inikut,

"Kwikwiknga akngane yuyo. Buyambam tapaat gaat
unekan gatake yuke banip gwaang na’ranggamunggak "
ngang inikut.

Natayuwan angelata inikut, "Marial
Ma gwaumbim. Anututa gandupan
take sikut. Siwan ganiwa natapso.
Gata kayaapa sike engangu wawi
tapatu tangaiwiyak. Tangaike
umana Jesu ngang iniyo.

Waapata aminu buyambam

tapa dakngawan enane siknga

yuak kapatane waaknga ngang
inining."




"Siwan bamna Devitda
buyambam tapa yuke tasikakut
binga waapata dakngake
tasiwikge Anutu buyambam
tapaninda tapan tasiwik. Tasike
Jekopdane dongune aakingu
kuupbamde takeapa

dakngake asinggan yuwawik.
Yuwawan kekeknga akngata
asinggan asinggan yuwik,” ngang
inikut.




Iniwan Mariata yake anzing inikut,
"Dasipna tangaiwit? Apmae dua
kukum,"” ngang iniwan yake anzing
inikut, "Anututane Waung Kapata
gae apuke enane siknga yuak
kapatane kekeknga
aknganata
tasinggaman engangu
tapatu tangaiwiyak."




"Wa tangaiwiyak kapae inike
Anutu enane siknga yuak kapatane
waaknga ngang inining," ngang
inikut. "Gaat llisabetkat dongu
unekan yuamayak. Siwan

wawi Tapatu
musiaatang yuak."




Siwan tapduk waomune Mariata

tandakngake zetgaman kuke tawandaka L
dakatang kopbut. Koke you gapmandu

Judia kep komune yuak
gapmane kundoke A

Sekaraiatane yot

gwene koke gaak
wamu Tlisabet inikut.

Iniwan engangu musiane yukut

tapata sasaa siwan natayuwawan L
Anututane Waung Kapata kekeknga

aknganata musia
tangenawan Ilisabetda /£,

yake anzing

yanggamatakut, “ ) \ B
"Gata maya kuupbam J°

yapbike yuayak.
Engangu 2 /

musipbaatang /
yuak kapa take

siknga. { \\\



Siwan Josepda Maria maatnae tapikge gwa yawan
ngana dua takut. Tapduknga
atapikge gwenu dapaknga
siwan Anututane Waung
Kapata tasiwan Mariata
musiaapa siwan kaking.
Kawa ngana Josepda ”
aminu homanaapa
yuke wepda
inikwasiwa kuwik ngang
natapbut. Mariata
maaknga dua natapikge
ngang natake dapun peke
mia takngatu kakut.




Kawawan Anututane angelata apu anzing inikut.
Josep. Devitdane dongune aakuyak kapa. Maatdae

tapiyakge nangaakan ma natapim. Take
tapso ngang inikut. Inike Anututane
Waung Kapata tasiwan musiaapa sikut.
&

Siwan apmea engangu wawiapatu
tangaiwik ngang inikut.




Tangaiwana umana Jesu ngang iniyo. Dasingge? Ita
aminabamu waiakngae gepbiatang dua yutningge

gatayamik ngang inikut.
i@ :




Iniwan natake Josepda enake angelata wamu wa
inikut taknga tasikut. Maria takut ngana iat gatake

dua peke yuwawat waaknga tangaiwan
Josepda umana Jesu ngang inikut. Q
O




Tapduk wagwene gavmanu tupan sikngaapa i binga
tapatu wena. Umana Onggastas ngang iniking. Inane
aminabamda takis
mutningge umana
matanangge ita

Umana matanangge yawan aminu kuupbamda
bamnatane kep komune kuwa umana undang paking.
Siwan Josepda dongu ([

Devitdane dongune aakut fg:h

tapa. Unzingge
yot gapma

kep komune yuak gapma (=
teke uneta Judia kep komune kopbut.




Koke Betlehem yot Devitda tupa siknga yukut
gapmane kukut. Maria musia kayaapane apnaat umana
paningge kukumayak.




Kusika kundoke you
wanggapmane yuwawat |
engangu dangem tapana |
tangaitnangge natake
wawiapa tangaikut.




You apetnhanga gwenu gwa githawan kake kuke
tangaike tauk sanda tapan kopan ikwawa gamande
dopang gwekatang tewan yukut.

Siwan aminu kundu unenana kunduta sipsip toike you
wesim peke zikaane kayuking. Kayuwawa Anututane
angelata anggaman apan wa aminda
< kawawa Anututane kakaa
jj 23 aknganata
\\v waenga

&




Akagwauwa ngana angelata ginu ma gwaubam hgang
yanikut, "Natapnong. Nata wamu take siknga aknga
takapunggat,” ngang yanikut.

natake
musiane

iaknga

natake
apbakngake




“Tapduk anggwene Devitdane yot gapmane maya
tapatuta engangu gwa tangaik. Aminu waapata
ginu kuupbam gatandamik.

ngang
ininangge,”

ngang
yahikut.




“Tuwangu ginda kake natdetningge daniwa hataphong.
Ginda engangu tapatu taukga tapan kopan ikwawa
gamandane dopangaatang tewan

-~ pewik ngang kake wamu wa

A

daninggat
taknga

siakan ngan




Angelata unzing yaniwawan zetgaman angela

kwaapzang enandang hanata anggaman (A ‘A“
apuke angela waapaa‘r gatake yuking.




Yuke Anututane umana anzing yatangenaking,
"Anututane umana enane siknga singgak." (A4 T
ga singg g\%g




natayamunggak kakwakngata musip
kwikwik natake yutning,” ngang

gl

A)

Siwan angelata wa amin peke enandang
kopana sipsip toik aminu anzing yaking,
"Ayok. Betlehem kuke sanga wa
singgakge Buyambam tapata ninik kaknga

1\/

kanim," ngang yaking.

By




A)

Yake sipsipna undang peke zetgaman
kuke you wanggapmane kundoke Josepat
Mariaatda undang yuwat kaking. Kawawa
engang kapata sipsip gamandane dopang
gwekatang peawan kaking.

A)

Kakenga wamu Buyambam tapata
engangu waapae yaniwan natapbingu
une yaniking!

| ,

Siwan Herotda
tupan tapa yukut
gwekatang Jesuta
Betlehem yot
gapma Judia
kep komune

s d
O s [\

yuak gapmane aakut. Aawana
natdetdetna kaya aminu gunzitde
yapiiatangga Jerusalem apu
anzing yaking. Engangu kayukapa \
Judia amindane buyambam tapa
dakngawik kapa zandang yuak?




el

Ninu itane yekapdaak gwenu
gunzitde yapiiatang yuke kake
gwa aakut hgang hatake apu
hinu waapa inimbaknganangge
apukamang hgang yaniking.

Unzingge Herotda wepda
siknga aminu gunzitde
yapiiatang hana amin
yayawamban apa anzing
yanikwaikut. Yekapdaau
wagwenu zaapduk apan
kaking ngang yaniwan yake
anggaman iniwa natapbut.




Natakenga kemu anzing
yanikut. Ginu kuke
engangu waapa kakengu
ginda wamu nae takapa
nakaya kuke
inimbakngawit ngang
yahipewan kuking.




Kuwawa yekapdaau wagwenu tupa gunzitde yapiiatang
yuke kakingu ita Tupan kuwawan tawatake kuwawa

\) paku you engang kapata yukut gwene
- @ tuwanguke enane yukut. m

v




Yekapdaakga yuwan kake musip gwaang natake
yoakatang koke engakat minga Mariaat kake umana

@ inimbakngake yakngaatang
\ = zike sanga kundu ie imuking.
Mani buyambam gatu sanga

planggane inuknga
N binga wa manina

: buyambamda
\ usiking.
Y,




Siwan katau dakatutane inuknga kapanga take siknga
singgak. Siwan manina buyambam sikngata usikingkat

imuking. Imukenga dapun peke mia
Kg () kawawa Anututa anzing yanikut.
‘ =\ Herotde gatusa ma kuwam
hgang yaniwan natake enake 1}

kepi tapatu tawake

N gatuna yotna kuking.




Siwan aminu waakwakga 7//\«7 e

gwa kuwana Josepda mia ‘ﬁ/

takngatu kawawan angelata iﬁ

anggaman singaawahn kakut. % W
Kaawan waapata anzing (

inikut. "Enat! Tupantapa @ @)&
Herotda engang waapa &
tangutenangge natake ’ . g .

apmaatzim tfawambik. .‘\/

Ge ga enake -@\lj
N

engakat mingaat papi Isip <
kep komune datakunong. I~ B sl




"Datakuke undang yuwawa
apmea nata daniwa ginu
gatu ane apnong,” ngang
inikut. Iniwan natake
Josepda enake engakat
mingaat papan zikaane
Isip kuking. Kuke
undang yuwawa tupa
siknga Anututane
wamna

yanikapbut tapata
apmea aawikge wam taknga
anzing yakut.



"Waakngata Isip yuak.
Yatawamba apik,” hgang
yakut. Sike wa yakut
taknga buya unin aakut.
Siwan waakwakga Isip
kuke yuwawa masande
Herotda kumbut.




Siwan Josepda engakat
mingaat pake Betlehem teke ==
datakuwana Herotda kaawan 9

natdetdetna kaya aminda kem —— \V
tasiwa kake musiaatang toknga 1 \ —

siknga natapbut.

Natake natdetdetna kayata
kuminamu wagwenu tupa

kakingge tapduknga gwende

gatu natapbut. =

{1 o=




Natake Betlehem nana
amindane waatdaka nakanu 5=
gweaat gwenduat dua ' 9

kaking aminu zipa — \T
puyuwikge amina yanipewan N ) —
kuku zipa kumbing. 1

Siwan Herotda akupana
Josepda Isip yusika mia
takngatu kakut. Kawawan
angelata anggaman apan
kakut. Apan kaawan ita
anzing inikut. "Enat.

| tangutenangge tasikut
amin tapa gwa
kumbutde

\' S 7
—=\ Isrel kep komune

|_\_waatdakaat mingaat pake *

kopso,"” ngang inikut.

Undang koke yuwawan

aminu tapatuta L R e
anzing inikut. Akeleas

Herotdane waakngata ]
hanae tangge — /L —
\
7] ]
. |
H
= |
L
yuke Judia

aminde fupantapa

dakngake yuak ngang iniwan

natapbut. Natake undang kopnangge gwauya
natapbut.




Gwauya natake yusika

zikaa gwendune mia P S W o A O Y
takngatu kaawan

Anututa gwaut wam :
iniwan natapbut. - /L
Iniwan
-
8 ]
- |
H
= |

natake enake papan

Galili kep komune kuking.

Kusika you gapmandu umana Nasaret
ngang inikaing gapmane kuke yuwawa
Nasaret nanaapa nhgang Jesue yaking.




Ge wamu takngatu

tupa siknga L R e
Anututane wam

yanikapbing aminda T
L /L

L

yaking kaknga

siakande buya unin

aakut. Wa aminda anzing yakapbing.
Nasaret nanaapa ngang ie yaning hgang yakapbing.




Ngan. Anutue waaknga awiapatakan
yuak. Ngana Anututa aminbamu
kepdakane nana aminde butaya

siknga natayamukut. Butaya siknga

natayamuke waaknga awia
waapa dua kotnakut.

m



Dua kotnake keune nana aminda wena
siningge dua hatapbut. Aho. Aminu itane
waaknga awia waapae natapa kekekawiu
wa aminda wena dua sike kayuk
yutnanga aknga pake asinggan
asinggan yutningge take
natake dua kotnakut.

m



Rom 3:23 Sike wamu waaknga anzing. Aminu kuupbam
Jesu Kraisde natapa kekeknga siwik aminda Anutue
nomune githa yutning. Ngan. Anututa aminu tapatue dua
gwauke kuupbamde buya takngatukan usanziwik.

Dasingge? Aminu kuupbam Judia nana amikat gatu keu |__
komduine nana amikat ngangga waiakngana tawake -
tasiwawa Anututa kawan take dua singgak. Siwan ngana |—
aminda Jesu Kraisde natapa kekeknga siwiu Anututa  |—
kawan take siwan wa aminda Anutue nomune gitna yutning. |—

Rom 6:23 Ngan. Waiakngana tasiwawa buya aawan —
akumning. Ngana Jesu Kraisda gataniman Anututa ninde [—
butaya natanimuke sanga moo siknga tasikut taknga buya

aawan ninda Anutuat gatake asinggan asinggan unekan
yutnim.




Hibru 9:27 Siwan ninu atnataamang. Aminu kuupbamda
sipdune akumning. Akupana masande Anututa wa
amindane wamna usanziwik.

Efesas 2:8,9 Ginu atnataaing. Anututa ginu wa sandekuu
ita ina banipda siwan musip kwikwiu ginu Jesue natapa | __
kekekanggak aminde natandamuke toknga ginde |
yutdamukut takngane ginu sandekut. Sike ita ginuwa  |—
sandekuu ginda kepi nomana sukuwa dandupan take —
sikutde natake dua sandekut. Aho. Sanga wa sandekut |—
taknga Anututa ina banipda siwan ginde musip kwikwiu |—
natandamukut. Natandamuke ita ina banipda siwan —
gindane musipza pangenawan ginda waiakngasa bitateke [
ie natapa kekekakut. Ginda ie natapa kekekawan danduke

ita toknga pananga akngane ginu sandekut. Ngan.

Ginda gisa banipda siwan dua Anutue
natapa kekekakut. Aho.




I'ta ina gindane musipza pangenawan ginda ie hatapa
kekekawan ginu sandekut. Unzingge ginda gisane umanza
yapangenatnanga dua. Wena.

Rom 10:9,10 Siwan wamu waaknga anzing. Gata
musipbaatang natake Anututa Jesu akumbut katangga
tangenakut takngae natapi siakan siwan Jesu waapae |

natane Buyambam tapana ngang yakapinu Anututa gatane |—
waiakngaka asandekgamik. Ngan. Aminu musiaatangu  |—
Jesue natapan siakan siwanu Anututa kawan amin noman |f—
siwik. Sike aminu waapata Jesue natake Buyambam —
tapana ngang yakapanu Anututa waiakngana —
asandekngamik. '




Jon 3:16,17 "Ngan. Anutue waaknga awiapatakan yuak.
Ngana Anututa aminbamu kepdakane nana aminde butaya
siknga natayamukut. Butaya siknga hatayamuke waaknga

awia waapa dua kotnakut. Dua kotnake keune nana |
aminda wena siningge dua natapbut. Aho. Aminu itane | —
waaknga awia waapae natapa kekekawiu wa aminda wena |—
dua sike kayuk yutnanga aknga pake asinggan asinggan |—
yutningge take natake dua kotnakut. Anututa dua —
kotnake itane waaknga ngang initewan keune epuke ita |—
amin usanzike toknga yamuyaapa binga dakngake dua [—
tasiwikge initewan epbut. Wena. Ita initewan epuke wa [—
amin papan kayuk asinggan asinggan yutningge epbut.”




1 Jon 5:11-13 Siwan wamu wa Anututa ninde nininggak  |—
kaknga anzing. Anututa ninde sanga kayuk asinggan —
asinggan yutnanga aknga gwa nimukut. Sike kayuk —
yutnanga waakngatane toiknga Anututane waaknga unin. [—
Siwan aminda Anututane waakngaat musia takngatukan [—
natake unekan binga gatake yuamayau waapata kayuk
yutnanga aknga take yuak kapa unin. Siwan ngana aminu
Anututane waakngaat dua gatake yuamayau waapata
kayuk yutnanga akngana wena. Siwan hata wamu
waakngae natake ginu Jesu Anututane waaknga sikngaapa
ngang hatapa kekekanggak aminde matandamunggat.
Ginda natake ninu kayuk asinggan yutnanga aknga gitna
gwa take yuamang ngang natapa kekeknga siwikge natake |__
wamu waaknga ginde matandamunggat. |

